
Agni Stuti Devaih Krita

அக்³நிஸ்துதி: தே³வை: க்ரு’தா

(ஸௌரபுராணே 61-அத்⁴யாயாந்தர்க³தா)

தே³வா ஊசு: -
ஜலபீ⁴ரோ ஜலோத்பந்ந ஜலாஜலஜலேசர ।
ஜலஜாமலபத்ராக்ஷ யஜ்ஞதே³வ ஹுதாஶந ॥ 1॥
க்ரு’ஷ்ணகேதோ க்ரு’ஷ்ணவர்த்மந்ஸ்வர்க³மார்க³ப்ரத³ர்ஶக ।
யஜ்ஞாஹுதிஹுதாஹார யஜ்ஞாஹார ஹராக்ரு’தே ॥ 2॥
பூர்ணக³ர்ப⁴ க³வாம் க³ர்ப⁴ ஜய தே³வ மஹாஶந ।
தமோஹர மஹாஹார ஸ்வாஹாப⁴ர்தர்நமோऽஸ்து தே ॥ 3॥
ஹவ்யவாஹந ஸப்தார்சே சித்ரபா⁴நோ மஹாயுதே ।
அநலாக்³நே யஜ்ஞமுக² ஜய பாவக ஸர்வக³॥ 4॥
விபா⁴வஸோ மஹாபா⁴க³ வேத³பா⁴ஷார்த²பா⁴ஷண ।
க்ரு’ஶாநோ ரு’துஸம்பா⁴ரப்ரிய விஶ்வப்ரபா⁴வந ॥ 5॥
ஸாக³ராம்பு³க்⁴ரு’தம் தே³வ த்வமஶ்வமுக²ஸம்ஶ்ரித: ।
பிப³ம்ஶ்சைவோத்³கி³ரம்ஶ்சைவ ந த்ரு’ப்திமதி⁴க³ச்ச²ஸி ॥ 6॥
த்வம் வாக்யேஷ்வநுவாக்யேஷு நிஷத்ஸூபநிஷத்ஸு ச ।
ப்³ராஹ்மணா ப்³ரஹ்மயோநிம் த்வாம் ஸ்துவந்தி த்வத்பராயணா:॥ 7॥
துப்⁴யம் க்ரு’த்வா நமோ விப்ரா:ஸ்வகர்மவிஹிதாம் க³திம் ।
ப்³ரஹ்மேந்த்³ரவிஷ்ணுருத்³ராணாம் லோகாந்ஸம்ப்ராப்நுவந்தி ச ॥ 8॥
த்வமந்த:ஸர்வபூ⁴தாநாம் பு⁴க்தம் போ⁴க்தா ஜக³த்பதே ।
பசஸே பசதாம் ஶ்ரேஷ்ட² த்ரீँல்லோகாந்ஸங்க்ஷயிஷ்யஸி ॥ 9॥
ஸாக்ஷீ லோகத்ரயஸ்யாஸ்ய த்வயா துல்யோ ந வித்³யதே ।
ஶரணம் ப⁴வ தே³வாநாம் விஶ்வத்ரயமஹேஶ்வர ॥ 10॥
இத்யேவம் ஸ்தூயமாநோऽஸாவுத்தா²ய ஜ்வலநஸ்ததா³ ।

தே³வாந்ப்ரத³க்ஷிணீக்ரு’த்ய யயௌ ஶம்பு⁴க்³ரு’ஹம் த்³விஜா:॥ 11॥
தத்ராபஶ்யத்ப்ரதீஹாரம் மஹாதே³வஸமம் ப³லே ।
பூஜிதம் ஸேந்த்³ரகைர்தே³வைர்மஹாதே³வதி³த்³ரு’க்ஷுபி: ⁴ ॥ 12॥
இதி ஸௌரபுராணே ஏகஷஷ்டி²தமோऽத்⁴யாயாந்தர்க³தா தே³வை: க்ரு’தா

அக்³நிஸ்துதி:ஸமாப்தா ।

